
DAVLAT BANKLARINING 
RIVOJLANISH VEKTORI – 

AHOLINI TADBIRKORLIKKA 
JALB QILISH VA 

MIKROLOYIHALARNI 
MOLIYALASHTIRISH 

(BIZNESNI RIVOJLANTIRISH 
BANKI MISOLIDA)

Radjabov Abdullaziz Atoevich
Oʻzbekiston Respublikasi 

Bank moliya akademiyasi magistranti

Annotatsiya: Mazkur maqolada aholini, kichik va oʻrta biznes subyektlarini moliyaiy qoʻllab-quvvatlashning yangi yon-
dashuvlari va mexanizmlari toʻgʻrisida fikr yuritilgan. Kichik biznesni qoʻllab-quvvatlash dasturi doirasida Biznesni rivoj-
lantirish banki tomonidan amalga oshirilayotgan ishlar tahlil qilingan. Belgilangan ustuvor faoliyati yoʻnalishlaridan kelib 
chiqib, Biznesni rivojlantirish bankining maqsadli rivojlantirish parametrlari keltirib oʻtilgan.

Kalit soʻzlar: kichik biznes, oʻrta biznes, mahallabay ishlash, hokim yordamchisi, oilaviy biznes, kichik biznesni uzluksiz 
qoʻllab-quvvatlash dasturi.
Abstract: This article examines new approaches and mechanisms for financial support of the population, small and medium-
sized businesses. The work carried out by the Business Development Bank within the framework of the Comprehensive 
Small Business Support Program is analyzed. The target parameters for the development of the Business Development 
Bank are given based on certain priority areas of activity.

Key words: small business, medium business, work va mahallabai, assistant to the khokim, family business, Small 
Business Continuity Support Program.
Аннотация: В данной статье рассматриваются новые подходы и механизмы финансовой поддержки населения, 
субъектов малого и среднего бизнеса. Проанализирована работа, проводимая Банком развития бизнеса в рамках 
Программы комплексной поддержки малого бизнеса. Целевые параметры развития Банка развития бизнеса при-
ведены исходя из определенных приоритетных направлений деятельности.

Ключевые слова: малый бизнес, средний бизнес, работа ва махаллабай, помощник хокима, семейный бизнес, 
Программа поддержки непрерывности малого бизнеса.

K I R I S H
2021 yildan boshlab hududlarda mahalla darajasida aholining ijtimoiy iqtisodiy muammolarini hal etish va 

tadbirkorlikni rivojlantirishga alohida e’tibor qaratilib, bunda tijorat banklarini jalb qilishga alohida urgʻu berila 
boshladi.

Prezident Sh.M. Mirziyoev tomonidan “soʻnggi yillarda mamlakatimizda mikro-biznes va oilaviy tadbirkor-
likni rivojlantirish boʻyicha katta amaliy ishlar qilinganligi, Dasturlar orqali mikro-biznesni moliyaviy qoʻllab-quv-
vatlashga har yili 1 milliard dollardan ziyod mablagʻ yoʻnaltirilayotganligi, buning natijasida bugun har bir mahal-
lada kamida 40-50 nafar yangi tadbirkor paydo boʻlib, minglab doimiy ish oʻrinlari yaratilayotganligi, lekin kichik 
biznesni manzilli qoʻllab-quvvatlash, ularga zarur shart-sharoitlar yaratish borasida bund́ay muhit hali toʻliq 
shakllanib ulgurmaganligi” ta’kidlangan [2].

M A V Z U G A  O I D  A D A B I Y O T L A R  S H A R H I
Har bir tijorat banki oʻz faoliyati natijasi sifatida katta foydaga erishishni maqsad qiladi. Davlat egaligidagi 

tijorat banklariga ham aksiyadorlar tomonidan belgilab berilgan vazifalar orasida aktivlar va kapital rentabelligini 
oshirish, foyda miqdorini koʻpaytirish, kredit portfelini yaxshilash vazifalari turadi.

Davlat ishtirokidagi banklarning davlat dasturlarini moliyalashtirishdagi ishtirokining salbiy va ijobiy jihat-
lari koʻplab iqtisodchi olimlar tomonidan oʻrganilgan. Jumladan, amerikalik iqtisodchi Rafael La Porta [3] oʻz-
ining koʻplab tadqiqotlarida tijorat bankida davlat ishtirokining mavjud boʻlishi uning samaradorligini pasaytirishi 
toʻgʻrisida xulosa qiladi. Shuningdek, Beck Crivelli, Beck Levine, Lopez-de-Silanes, Raghuram Govind Rajan, 
Levy Yeyati, Micco kabi olimlarning izlanishlari e’tiborga molik [4]. Oʻzbekistonlik olimlar ham bu mavzuda 
koʻplab tadqiqotlar olib borgan.

T A D Q I Q O T  M E T O D O L O G I YA S I
Maqolada taqqoslash, umumlashtirish, istiqbolli prognozlashtirish, sabab-oqibat aloqadorligi kabi usul-

lardan foydalanishni koʻzda tutadi.

T A H L I L  V A  N A T I J A L A R
Oʻzbekiston Respublikasi Prezidentining “Kichik biznesni rivojlantirishni moliyaviy va institusional qoʻl-

lab-quvvatlash chora-tadbirlari toʻgʻrisida”gi 2023-yil 14-sentyabrdagi PQ-306-son Qaroriga muvofiq [5], 
Biznesni rivojlantirish banki tomonidan Kichik biznesni uzluksiz qoʻllab-quvvatlash» kompleks dasturi doirasi-
dagi quyidagi shartlarda moliyaviy instrumentlar taqdim etilmoqda:

1-jadval. Biznesni rivojlantirish banki tomonidan aholiga hamda kichik va oʻrta biznes subyektlariga moliyaviy 
imkoniyatlarning taqdim etilishi.
1. Kreditlar ajratish:
а) 100 million soʻmgacha garovsiz kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada

Kredit ajratish maqsadi 
va muddatlari:

loyihani amalga oshirish uchun 24 oygacha imtiyozli davr bilan 84 oygacha ajratiladi. Bunda 
loyiha xususiyatidan kelib chiqib kreditning 50 foizgacha qismi aylanma mablagʻlarni toʻldirish 
uchun ochiq kredit liniyasi asosida har 12 oyda soʻndirish sharti bilan 24 oygacha ajratilishi 
mumkin.

б) 150 million soʻmgacha garov talabi pasaytirilgan revolver kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada
Kredit ajratish maqsadi 
va muddatlari: ochiq kredit liniyasi asosida har 12 oyda soʻndirish sharti bilan 36 oygacha ajratiladi

б1) 500 million soʻmgacha kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada

Kredit ajratish maqsadi 
va muddatlari:

Loyihani amalga oshirish uchun 24 oygacha imtiyozli davr bilan 84 oygacha ajratiladi. Bunda, 
loyiha xususiyatidan kelib chiqib, kreditning 50 foizgacha qismi aylanma mablagʻlarni toʻldirish 
uchun ochiq kredit liniyasi asosida har 12 oyda soʻndirish sharti bilan 24 oygacha ajratilishi mumkin

в) 1 milliard soʻmgacha kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada
Kredit ajratish maqsadi 
va muddatlari: loyihani amalga oshirish uchun 24 oygacha imtiyozli davr bilan 84 oygacha ajratiladi

г) 1,5 milliard soʻmgacha kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada
д) 1,5 milliard soʻmgacha eksportyorlarga revolver kreditlar
Foiz stavkasi: Markaziy bank asosiy stavkasidan 4 foizlik punkt yuqori stavkada
Kredit ajratish maqsadi 
va muddatlari:

aylanma mablagʻlarni toʻldirish uchun ochiq kredit liniyasi asosida har 12 oyda soʻndirish 
shartida 6 oy imtiyozli davr bilan 36 oygacha muddatga ajratiladi.

2. 1,5 milliard soʻmgacha lizing xizmatlari koʻrsatish:
Foiz stavkasi: Markaziy bank asosiy stavkasidan 4 foizlik punkt yuqori stavkada
Maqsadi va 
muddatlari:

asbob uskunalar, texnologik jihozlar va maxsus texnikalarni sotib olish uchun 24 oygacha 
imtiyozli davr bilan 84 oygacha amalga oshiriladi

3. 1,5 milliard soʻmgacha foizsiz boʻlib-boʻlib toʻlash sharti bilan qarzga asosiy vosita olib berish:
Maqsadi va 
muddatlari:

asbob uskunalar, texnologik jihozlar va maxsus texnikalarni sotib olish uchun 24 oygacha 
imtiyozli davr bilan 84 oygacha amalga oshiriladi.

4. Loyihalarda 1 milliard soʻmgacha miqdorda ulushdor boʻlib ishtirok etish:

Qoʻllab-quvvatlash turi:
boʻsh turgan davlat mulki ob’ektlari va er maydonlari, asbob-uskunalar, bino-inshootlar va 
boshqa koʻrinishdagi moddiy aktivlar bilan 20 foizgacha, biroq 1 mlrd soʻmdan ortiq boʻlmagan 
qiymatda ulushdor boʻlib ishtirok etish.

Ulushdan foydalanish 
muddatlari:

markazlar tomonidan loyihaga kiritilgan ulushni 7 yil davomida bozor qiymatida loyiha 
tashabbuskoriga yoki boshqa salohiyatli investorlarga realizatsiya qilish.

Tahlillarga koʻra, 2024-yilning oʻtgan 8-oyida “Biznes portal”ga yuborilgan arizalardan 79 158 ta tashab-
buskorlar skoring bosqichida ijobiy baholandi. Mahallalardagi hokim yordamchilari tomonidan 73 120 ta loyi-
halarga ijobiy tavsiya berilgan.

Ayni paytga qadar barcha tijorat banklari tomonidan 42 211 ta loyihaga kredit ajratish ishlari toʻliq yakuniga 
etkazildi. Ularni amalga oshirish uchun loyihaning umumiy qiymati 4 trln. 127 mlrd. soʻmlik kredit shartnomalari 
imzolangan. Ajratilgan kredit hajmi esa 4 trln. 26 mlrd. soʻmni tashkil etmoqda [6].

Oʻzbekiston Respublikasi Prezidentining 2023-yil 4-sentyabrdagi 
PQ-292-sonli Qaroriga muvofiq “Biznesni rivojlantirish banki” ATB tashkil etilib, uning faoliyati ustuvor 

ra vishda kichik biznes subyektlarining loyihalarini moliyalashtirish va ularga kompleks xizmatlar koʻrsatish etib 
belgilangan.

Shunga koʻra, Biznesni rivojlantirish banki tomonidan KPMG xalqaro auditorlik kompaniyasi bilan hamkor-
likda bankning 2024–2026-yillarga moʻljallangan rivojlantirish strategiyasi ishlab chiqilgan boʻlib, u “Biznesngi 
rivojlantirish banki” ATBning:

yangi ish oʻrinlari yaratish, aholi daromadlarini oshirish va eksportni ta’minlashga qaratilgan biznes loyi-
halarni moliyalashtirishda faol ishtirok etishini;

zamonaviy bank xizmatlarini taqdim qilish orqali moliya bozoridagi mavqeini mustahkamlashni;
biznes yoʻnalishida xizmatlarning soddaligi, ommabopligi va tezkorligini oshirishni asosiy maqsad sifatida 

belgilaydi.
Bankning 2024–2026-yillarga moʻljallangan rivojlantirish strategiyasida koʻzda tutilgan maqsadlarga 

erishish uchun 250 dan ortiq tashabbuslar ishlab chiqilgan boʻlib, asosiy yoʻnalishlar  sifatida 27 ta tashabbus 
axborot texnologiyalarini rivojlantirishga, 48 tasi Inson kapitalini rivojlantirishga hamda 83 tasi Biznesni rivojlan-
tirishga qaratilgan.

Bankning yangi Strategiyasida kelgusi 3 yildagi istiqbolli vazifalar va asosiy maqsadlardan kelib chiqqan 
holda reja parametrlar belgilab olingan (2-jadval).

2- jadval. Biznesni rivojlantirish bankini 2024–2026-yillarda rivojlantirishning reja parametrlari [6].

Koʻrsatkichlar Amaldagi holat (2023y) Reja koʻrsatkich (2026y) Oʻsish koʻrsatkichi

Bank aktivlari 27 trln soʻm 62 trln soʻm 2,3 baravar

Bank kapitali 3,2 trln soʻm 7,1 trln soʻm 2,2 baravar

Kredit portfeli 21,8 trln soʻm 46,8 trln soʻm 2,1 baravar

Depozitlar hajmi 9,4 trln soʻm 21,6 trln soʻm 2,3 baravar

Kichik biznes vakillari boʻlgan 
mijozlar soni - 111,5 mingta bozorning 17,7 foizigacha

Chakana biznes mijozlari soni - 2,5 mln nafar bozorning 16,7 foizigacha

Xususan, 2026-yilgacha bank aktivlari 2,3 baravarga oshirilib, bugungi 27 trln. soʻmdan 62 trln.soʻmga, 
kapital boʻyicha 3,2 trln. soʻmdan 7,1 trln. soʻmga etkazilishi koʻzda tutilmoqda.

Mijozlarga eng qulay hamda foydali shartlarda mahsulotlarning taqdim etilishi natijasida, bankning kredit 
portfeli 25 trln.soʻmga yoki 2,1 barobarga oshirilib, 46,8 trln. soʻmga va depozitlar hajmi 12,2 trln. soʻmga yoki 
2,3 barobarga oshirilib, 21,6 trln.soʻmga etkaziladi.

Mijozlarning 75 foizini onlaynga oʻtkazib, ularni faol mobil ilova va internet-banking foydalanuvchilariga 
aylantirish rejalashtirilgan.

X U L O S A  V A  T A K L I F L A R
“Biznesni rivojlantirish banki” “Kichik biznesni uzluksiz qoʻllab-quvvatlash” kompleks dasturini samarali 

amalga oshirish va uni doimiy ravishda takomillashtirib borish boʻyicha asosiy tayanch bank sifatida belgi-
langan.

Aholini tadbirkorlik asoslariga va biznes koʻnikmalariga oʻqitish, kichik va oʻrta biznes subyektlarini moli-
yalashtirishda ularning ehtiyoji va biznesining xususiyatlaridan kelib chiqib, keng instrumentlar vositasida moli-
yalashtirish, albatta, oʻzining ijobiy samarasini beradi.

Bunda, moliyaviy qoʻllab-quvvatlash choralari bilan birga, tadbirkorlarning investisiya loyihalarini puxta 
hisob-qilishga, biznes rejalarni asoslantirilgan shaklda tayyorlashga va tadbirkorlarni sifatli konsultativ koʻmak 
berishga alohida ahamiyat qaratish zarur. Mazkur choralarning birgalikdagi ta’siri tadbirkorlik subyektiga ijobiy 
ta’sirini koʻrsatadi.

